
Abilekaj: Gabuam duke i paré serbét si
partneré, vendimi Hagés na gjeti té
gjithéve né faj

17 Shtator 2026 | 21:58

| ftuar né “Now me Erla Méhillin”, gazetari Enton Abilekaj komentoi vendimin e Gjykatés
Speciale né Hagé pér katér ish-drejtuesit e Ushtrisé Clirimtare t& Kosovés.

Abilekaj tha se situata aktuale €shté rezultat i njé ndryshimi gradual té narrativés dhe
géndrimeve ndérkombétare ndaj Serbisé, ndérsa, sipas tij, politika shqgiptare nuk ka arritur
té krijojé njé gendér té forté politike, ekonomike dhe diplomatike né rajon. Ai argumentoi
se, ndérsa Serbia ka rikthyer peshén e saj né Ballkan, shqiptarét né Shgipéri dhe Kosové
kané gené té pércaré.

Sipas gazetarit, njé nga gabimet ka gené gasja ndaj Serbisé si partnere. Abilekaj tha se kjo
politiké éshté ndjekur pér vite me radhé dhe se Shqipéria ka kontribuar né forcimin e njé
narrative qé e ka paragitur Beogradin si faktor té réndésishém dhe partner t& mundshém

pér Peréndimin.

Sipas tij, kjo gasje ka ndihmuar né rritjen e ndikimit té Serbisé né Peréndim dhe né Ballkan.

Ai e lidhi keété edhe me situatén politike né Kosové, e cila, sipas tij, pérballet prej kohésh
me krizé institucionale, ndérsa vendimi i Hagés e gjen até né njé moment té véshtiré
politik.

“Politikanét shqiptaré kané ndikuar gé narrativa serbe, gendrimet, gé influenca serbe té

shtohet edhe né Peréndim, gé Serbia té béhet gjithmoné e mé e réndésishme pér Ballkanin

dhe njé vend gé né '99-&n ishte i rrénuar nga bombardimet, té ribéhet prapé gendra e
Ballkanit, gendra ekonomike dhe diplomatike e Ballkanit. Nuk u bé pér shkakun tong, pér
shkak té paaftésisé toné pér ta marré kété rol, pér paaftésiné toné pér t'u béré njé gendér
ekonomike e forté, pér paaftésiné toné pér t'u béré njé gendér politike dhe diplomatike e
forté. Dhe né gofté se ne do vazhdojmé té jemi keéshtu, sigurisht gé Serbia do vazhdojé te
pérparojé né axhendén e vet. Ne kété e kemi ndihmuar duke théné gé Serbia mund té jeté
partner. Eshté e njéjta deklaraté gé ka béré Nano, Rama pastaj, né '97-én né Kreté me
Milloshevicin, gé tha: 'Ky gé béri luftén, do béjé dhe pagen’. Dhe mendoj qé kjo qasje e

Ramés, e mazhorancés, por edhe e té gjithé shgiptaréve, ka ndikuar né kété proces. Sot ky

vendim na gjeti té gjithéve né faj. Na kapi né faj té gjithé dhe sot jo vetém Kurti, sepse u
kap neé faj, sepse ka dy vjet gé e kalon Kosovén pa geveri, por té gjithé jemi kapur né faj.
Té gjithé themi: ¢faré kemi béré ne deri tani”, tha ai.

